
Immap itissusiata nalunaarsornegartarnera saniatigut immap kissassusaata
nalunaarsorneqartalernissaa pillugu § 37 nr. 2014-166-imut akissuteqaat.

Inatsisartut suleriaasianni § 37, imm. 1 naapertorlugu Naalakkersuisunut apegqutegarsi-
mavutit immap itissusiata nalunaarsorneqartarnera kissassusaamik
annertusineqarnissaa pillugu. Apegqutiginegartoq uannut
akisassanngortinneqgarsimavoq.

Apeqqut:
Kalaallit Nunaanni galorsorluni aalisarnermi itissutsip nalunaarsorneqartarnerata saniati-
gut immap kissassusaata nalunaarsornegartalernisaa Naalakkersuisut pilersaarutigaat?

Akissuteqaat:

Naalakkersuisut paasinnilluarput kissassutsimik uuttortaasarnerit aalisarnermi ilisimatu-
sarnermut annertuumik nalegarsinnaammata, kiisalu aamma silaannaap pissusaanik
ilisimatusarnermut allanullu.

Taamaasilluni Aalisarnermut, Piniarnermut Nunalerinermullu Naalakkersuisogarfiup
NEAFC-imi (Atlantikup avannamut kangiani aalisarneq pillugu ataatsimiititaliarsuaq)
nakkutillinermik sulegatigiinnermut atatillugu ogaatiginikuuaa, kissaatiginartinnegar-
sinnaasoq, galorsuarsorluni aalisarnermut atatillugu immap naqgata kissassusaanik
nalunaarsuisogartarnissaa nalunaarusiortogartarnissaalu.

Taamaattorli nalinginnaasumik ajornartorsiutinik apeqqutinillu arlalinnik peqgarpoq iluar-
seqqgaarneqartariaqartunik, immap kissassusaa pillugu nammineq piumassuseq ator-
lugu imaluunniit inatsisiliornikkut malittarisassamik eqqussisogassappat.

Immap naggani immap kissassusaanik nalunaarsuisarnissap eqqunnegarnissaani pisa-
riaqartinneqarpoq, ersarissumik nassuiaasiortogarsimanissaa, kissassuseq sorleq pi-
negarnersoq aamma ganogq iliorluni tamanna uuttorneqartassanersoq nalunaarsorne-
gartassanersorlu. Pingaaruteqarpoq, tamatuma 100 %-imik assigiiaartumik pisarnissaa,
taamaasilluni paasissutissat ilisimatusarnikkut siunertamut ilaatinnegarsinnaaniassam-
mata. Elektronik atorlugu logbog-ilersuisarnissamut ikaarsaarnermi tamatuma eqqunne-
garnissaa nalegqunnerpaassaagq, tassami aalisartut ilisimatusartullu logbog-iliornerminni
pappiaqqganik tuninissaminnut killilersimanegarunnaassammata.

Kalaallit Nunaanni Aalisarsinnaanermut Akuersissutinik Nakkutillisogarfiup (KANUAA-
NA-p) nalunaarutiginikuuvaa, immap kissassusaanik pinngitsoorani nalunaarsuinerup
egqunnegarnissaani pisariagartinnegartumik nunani tamalaani malitassatut aalajanger-
sakkat malinnegartariagassasut, taamaasilluni tamanna nalinginnaasumik tamanut eq-
gunneqarsinnaaniassammat, taamaasillutik nunani allamiut angallataat Kalaallit Nunaa-
ta imartaani aalisartut aamma kissassutsinik nalunaarutegarsinnaaniassammata.

Taamannalli malittarissamik nalinginnaasumik eqqussiniarneq sivisuumik pisinnaavoq,
tassami taamaasiornissami pisariagartinnegarmata nunani tamalaani isumaqatigiittogar-
simanissaaa, aammalu ataatsimoorussamik nunani tamalaani malitassatut aala-
jangersakkamik pilersitsisogarnissaa, ganoq iliorluni kissassuseq uuttortarneqartassa-
nersoq, nalunaarsornegartassanersoq kiisalu paasissutissat gqanoq ittuussanersut.
Paasissutissat qanoq ittuunissaat, kissassutsimik uuttuisarneq arlaatigut iluaqutegas-
sappat, FN-imi suliniagatigiifik UN/CEFACT agqutigalugu malitassatut aalajangersarne-
gassaag.

Taamalu Kalaallit Nunaata kissaatigippagu nunami namminermi kissassutsimik uuttor-
taasarnerup eqqunnegarnissaa taamaallaallu aamma kalaallit angallataataannut iluaqu-
tiginegarsinnaanera annikitsuaraassaaq, taamalu aamma annertuumik mianernartogas-
salluni, KANUAANA-mit namminneq periusaatitik allanngortissagunikkit, nunani tama-
laani malitassatut aalajangersagaq malinnegassasoq aalajangiunnegassappat.
KANUAANA-p nalilerpaa, nutaamik ineriartortitsinermut nalequssaanermulluunniit akigi-
titaq akisoorujussuanngorsinnaassasod.

Qularutissaanngilarli, kalaallit kilisaataasa angisuut nutaaliaasullu kissassutsimik uuttor-
taanissamut atortuuteqarnissaat, angallatilli pisogaanerusut qularnanngitsumik taamatut
atortuuteganngillat, taamaattumillu eqgarsaatigineqassaaq, kilisaatit tamarmik pegqune-
gassanersut kissassutsimik nalunaarsuisarnissamut. Kilisaatinut arlalinnut pissarsiniar-
nissaqg akisungaatsiartunngorsinnaavoq.

Piffissami maannakkorpiag KANUAANA-mit eqgarsarnartogartinneqarpoq elektronik
atorlugu aalisarnermut logbog-imi paasissutissanik nutaamik immikkoortunik eqqussi-
sinnaanissagq, piffissarpiami tassani Atlantikup avannaani nunat tamarmik pimoorussil-
lutik suliagartut Elektronik atorlugu Nalunaarutiginnittarnissamik periutsip atortuulersin-
neqarnissaa, tassani logbog-i aamma ilaalluni.

Aalisarnermut, Piniarnermut Nunalerinermullu Naalakkersuisoqgarfiup aamma KANUAA-
NA-p suli sulissutiginiarpaa nunani tamalaani pinngitsoorani kissassutsimik uuttortaasar-
nerup egqussinneqarnissaa, piviusorsiortumilli isigalugu tamatuma
eqgqunnegarnissaanut suli ukiut arlallit naatsorsuutigineqartariagassapput.

Pinngortitaleriffiup immap kissassusianik nalunaarsugaatai gangalili pisuupput,
pisogaanerpaaqg 1875-meersuulluni. Pinngortitaleriffiup angallataatai Paamiut aamma
Sanna ukiut tamaasa angalanerminni immap kissassusianik uuttortaasarput. Tyskit
immamik ilisimatusarluni misissuutaat Walther Herwig immap kissassusianik 1982-miilli
uuttortaasalerpoq. Pinngortitaleriffik isumagarpoq aalisariutit immap kissassusianik
aamma uuttortaasalerpata, tamanna paasissutissanik pegalertitsinerulissasut.

